Il. TIMOTI

B :s

ISI'1

Pol, onye-ozi nke Kraist Jisus site n'ochicho nke Chineke, dika nkwa nke ndu ahu nke di
nime Kraist Jisus si di,

2 nédegara Timoti akwukwo, b nwam nke m'huru n'anya: Amara na ebere na udo diri gi,
nke si n'aka Chineke, bl Nna-ayi, na Kraist Jisus Onye-nwe-ayi puta.

3 Anameleke Chineke, Onye m'nékpere site na nnam ochie-ha n'ako-na-uche di ocha, ot
nchetam bayere gi n‘aririom nile di n'ewepughi aka,

4 n'ihi na agu ihu gi nagusim ike abali na ehihie, ebe m'nécheta anya-miri-gi nile, ka m'we
juputa n'onu;

> ebe emerem ka m'cheta okwukwe iru-abua nadighi ya nke di nime gi; bd okwukwe nke
buru uzo biri nime nne-gi ochie Lois na nne-gi Yunaisi; ma emerem ka m'kweye na o bi
kwa nime gi.

6 O bu kwa n'ihi ihe a ka m'néchetara gi ka i me ka onyinye-amara nke Chineke nwuru
oku, ba nke di nime gi site n'ibikwasi aka abua nkem n'isi-gi.

7 N'ihi na Chineke enyeghi ayi mo nke ujo; kama ¢ bu nke ike na ihunanya na ime ka
uche zuo oke.

8 Ya mere ka ihere ama nke Onye-nwe-ayi, ma-obu ihere nke mu onye-nkporo-Ya, ghara
ime gi: kama so 0zi oma Ya hujuko anya dika ike nke Chineke si di;

9 Onye zoputara ayi, were kwa okpukpo di nso kpo ayi, 0 bughi dika olu-ayi si di, kama
dika ihe Ya onwe-ya zubere, na amara-Ya, si di, nke enyere ayi nime Kraist Jisus mbe oge
ebighi-ebi akérughi,

19 ma emere ka 0 puta ihé ubu a site na ngosi nke Onye-nzoputa-ayi Kraist Jisus, Onye
mere ka onwu ghara idi ire, site kwa n'ozi oma Ya weputa ndu na emebighi-emebi n'ihé,
I bl ozi oma nke edoro mu onwem ka m'buru onye-nkwusa, na onye-o0zi, na onye-ozizi,
izisa ya.

12 0O bu kwa n'ihi ihe a ka m'nahu kwa ahuhu ndia: ma ihere adighi-emem; n'ihi na
amataram Onye m'kweworo okwu-Ya, eme-kwa-ra ka m'kweye na O puru iche ihe
m'nyere n'aka-Ya idebe nche rue ubochi ahu.

13 Jide ihe ilere anya nke okwu nénye ezi ndu nke i nuru n'onum, nime okwukwe na
ihunanya nke di nime Kraist Jisus.

14 |he oma ahu nke enyere n'aka-gi idebe, were Mo Nso Nke bi nime ayi néche ya.

15 | matara nka, na ndi nile di n'Esia bakutaram azu; ndi Faigelos na Hamogenis di n'etiti
ha.

16 Ka Onye-nwe-ayi mere ézi-na-ulo Onisiforos ebere: n'ihi na o mere ka m'nwe ume ndu
otutu mbe, ihere nkporom emeghi kwa ya;



17 kama, mbe o biaruru Rom, o were inu-oku-n'obi chobam, we chotam

18 (ka Onye-nwe-ayi nye ya ka o chota ebere n'aka Onye-nwe-ayi n'ubochi ahu); ka ha ra
kwa, bu ihe o ji jere m ozi n'Efesos, gi onwe-gi jere karia.

ISI 2

Ya mere, gi onwe-gi, nwam, ka eme ka i di ike n'amara nke di nime Kraist Jisus.

2 lhe nile i nukwara n‘onum site n'etiti otutu ndi-ama, nye ihe ndia n'aka madu ndi kwesiri
ntukwasi-obi idebe, bu madu ndi 0 gékwe kwa izi madu-ibe-ha ihe ndia.

3 Som hujuko anya, dika onye-agha oma nke Kraist Jisus.

4 Q dighi onye-agha o bula natuhi onwe-ya n'ihe nke ibi-obi a mbe o nébu agha; ka o we
me ihe gato onye dere aha-ya n'akwukwo dika onye-agha.

® Ma o buru kwa na onye o bula naba nba, ekpughi ya okpu-nmeri, ma o buru na o baghi
nba otu o di n'iwu.

¢ Onye-olu-ubi nke nadobu onwe-ya n'olu aghaghi ibu uzo kére oké na nkpuru-ya.

7 Natughari uche n'ihe m'nékwu; n'ihi na Onye-nwe-ayi génye gi nghota n'ihe nile.

8 Nécheta Jisus Kraist, dika Onye emeworo ka O si na ndi nwuru anwu bilie, Onye si na
nkpuru Devid puta, dika ozi omam si di:

9 nke m'nahuju anya nime ya rue abu, dika onye nalu olu 0jo; ma ekeghi okwu Chineke
abu.

10 N'ihi nka ka m'nwere ntachi-obi n'ihe nile n'ihi ndi aroputara, ka ha onwe-ha we ru kwa
nzoputa nke di nime Kraist Jisus, ya na ebube ebighi-ebi.

1 Okwu a kwesiri ntukwasi-obi: N'ihi na asi na ayi soro Ya nwuko onwu, ayi géso kwa Ya
diko ndu:

12 asi na ayi nénwe ntachi-obi, ayi géso kwa Ya buko eze: asi na ayi gagonari Ya, Ya
onwe-ya gagonari kwa ayi:

13 asi na ayi ekweghi ekwe, Ya onwe-ya nanogide n'ikwesi ntukwasi-obi; n'ihi na O pughi
igonari Onwe-ya.

14 Neéchetara ha ihe ndia, nagwasi ha ike n'iru Onye-nwe-ayi, ka ha ghara ise okwu
bayere okwu efu, bl ihe nabaghi n'ihe, nékpu ndi nanu anu iru.

15 Nanu oku n'obi iche onwe-gi n'iru madu dika onye Chineke nwaputaworo, onye-olu nke
ihere napughi ime ya, onye nékwuzi okwu nke ezi-okwu ahu.

16 Ma néze okwu efu nile emeruru emeru: n'ihi na ha gaga kari n'iru n'asopurughi-
Chineke,

17 okwu-ha gabu kwa onya naba aba dika gangrene: ndi Haimenios na Filitos di n'etiti ha;
18 pi madu ndi hiere n'ihe bayere ezi-okwu ahu, nasi na nbilite-n'onwu agabigawo ubu a,
ha nékpu kwa okwukwe madu ufodu iru.

19 Otl o di, nto-ala di ike nke Chineke néguzo, ebe o nwere akara nka, Onye-nwe-ayi
mara ndi bu nke Ya: na, Ka onye 0 bula nke nakpo aha Onye-nwe-ayi si n'ajo omume
wezuga onwe-ya.

20 Ma nime ulo uku 0 bughi nani ihe ola-edo na ihe ola-ocha di, kama ihe osisi na ihe 4ja
di kwa; e mekwara ufodu ka ha buru ihe-nsopuru, me kwa ufodu ha na buru ihe-ihere.

21 Ya mere 0 buru na onye 0 bula asacha onwe-ya pua n'ihe ndia, 0 gabu ihe emere ka o
buru ihe-nsopuru, ihe edoworo nso, ihe bara n'ihe ka Onye-nwe-ya were ya me ihe, ihe
edoziworo iji lu ezi olu nile ¢ bula.

22 Ma nabanari agu ihe 0jo nagu nwa-okorobia, nabaso kwa ezi omume, okwukwe, ihu-



n'anya, udo, gi na ndi nakpoku Onye-nwe-ayi site n'obi di ocha.

23 Ma naju iju-ajuju nzuzu na nke amaghi-ihe, ebe i matara na ha namuputa ilu-ogu.

24 Ma orli nke Onye-nwe-ayi aghaghi ibu onye nadighi-alu 6gu, kama o ghaghi idi nwayo
n'‘ebe madu nile ng, 0 ghaghi kwa ibu onye nwere ike izi ihe, onye nanagide ihe gjo,

25 n'idi-nwayo nado ndi nédo onwe-ha imegide ya aka na nti; ma asi na o0 bu ezie ma
eleghi anya na Chineke génye ha ncheghari ka ha we mazu ezi-okwu,

26 we teta n'ura manya pua n'onya ekwensu, ebe orti Onye-nwe-ayi nwudeworo ha na
ndu ka ha me ihe Chineke nacho.

ISI 3

Ma mara nka, na oge di oké egwu gabia na mbe ikpe-azu.

2 N'ihi na madu gabu ndi nahu nani onwe-ha n'anya, ndi nahu ego n'anya, ndi nanya isi,
ndi-npako, ndi-nkwulu, ndi nékweyeghi ndi muru ha, ndi nénweghi ekele, ndi nadighi ocha
n'obi,

3 ndi ihe madu-ibe-ha nadighi-ato uto, ndi nadighi-aba ndu, ndi nébo ebubo ugha, ndi
nadighi-ejide onwe-ha, ndi di ka anu-ghia, ndi nadighi-ahu ezi ihe n‘anya,

4 ndi narara madu nye n'aka ndi-iro-ha, ndi-isi-ike, ndi afuliworo elu, ndi nahu ihe-uto
n‘anya kama ihu Chineke n'anya;

® ndi nénwe udi nke nsopuru-Chineke, ma ha agowo ike-ya: gi bakuta kwa ndia azu.

6 N'ihi na ha sitere na ndia, ba ndi nébeba nime ulo di iche iche, nadota kwa ndinyom
nénweghi uche n'agha, bua ndi ekpokwasiworo ha nmehie, ndi agu ihe 0jo di iche iche
dufuworo,

7 ndi namu ihe mbe nile, ma ha apughi ibiaru imazu ezi-okwu mbe o bula.

8 Ma otu uzo ahu Janis na Jambris guzogidere Moses, ot( a ka ndia néguzogide kwa ezi-
okwu ahu; bu madu ndi mebiworo n'uche, ndi ajuru aju n'ihe bayere okwukwe-ayi.

9 Ma ha agaghi-aga n'iru kari: n'ihi na enweghi-uche-ha gaputasi ihé nye madu nile, dika
enweghi-uche nke ndi ahu putakwara.

10 Ma gi onwe-gi soro ozizim, omumem, ihe m'zubere, okwukwem, ogologo-ntachi-obim,
ihu-n'anyam, ntachi-obim,

1 nsobum nile, ahuhum nile; aha ihe dakwasirim n'Antiok, n'Aikoniom, na Listra; aha
nsobu m'nagidere: Onye-nwe-ayi doputa-kwa-ram nime ha nile.

12 E, agésobu kwa ndi nile ndi nacho idi ndu n'uzo isopuru Chineke nime Kraist Jisus.

13 Ma ajo madu nile na ndi-aghugho ganaga n'iru n‘ijokari njo, néduhie ndi 0zo, anéduhie
kwa ha.

14 Ma gi onwe-gi, nogide nime ihe nile i mutara, nke eme-kwa-ra ka i kwere ha, ebe i
matara madu ndi i mutara ha n'onu-ha;

15 ebe i ma-kwa-ra na i sitere n'oge i di na nwa ohu mata ihe di nso nile edeworo
n'akwukwo nso nke puru ime ka i buru onye-amam-ihe inata nzoputa site n'okwukwe nke i
kwere na Kraist Jisus.

16 |he o bula edeworo n'akwukwo nso bu ihe si n'obi Chineke puta, 0 ba-kwa-ra urti iji zi
ihe, na iji tu madu nmehie-ha n'anya, na iji me ka uche madu guzozie, na iji zuputa
nzuputa nke di n'‘ezi omume:

17 ka onye nke Chineke we zue oke, onye emeworo ka o zue oke ilu ezi olu nile o bula.

IS1 4



Anamagwasi gi ike n'iru Chineke na Kraist Jisus, Onye gaje ikpe ndi di ndu na ndi nwuru
anwu ikpé, ewerekwam ngosi-Ya na ala-eze-Ya si gi;

2 kwusa okwu-Ya; tukwasi uche n'olu-gi n'oge kwesiri, ma-obu n'oge nékwesighi; tu madu
nmehie-ha n'anya, ba nba, rio aririg, n‘ogologo-ntachi-obi nile na ozizi nile.

3 N'ihi na oge gadi mbe ha agaghi-anagide ozizi ahu nke nénye ezi ndu; kama, ebe ha
nwere nti nako oko, ha gékpokwasi ndi-ozizi nye onwe-ha dika agu ihe gjo nke aka ha si
di;

4 ha géchighari kwa nti-ha ka ha ghara inu ezi-okwu, ma ha géjehie na nti akuko-iro.

> Ma gi onwe-gi, nénwe anya-udo n'ihe nile, huju anya, lua olu nke onye nézisa ozi oma,
jezu ozi-gi.

¢ N'ihi na anawusim ubu a dika aja-ihe-onunu, oge ulam eruwo kwa.

7 Abasiwom nba oma ahu, abasiwom 0so ahu, edebesiwom okwukwe ahu:

8 nke foduru bu na edebeworom okpu-eze nke ezi omume ahu, nke Onye-nwe-ayi, bl
Onye ezi omume n'ikpe ikpé, gényeghachim n'ubochi ahu: ma o bughi nani mu onwem,
kama O genyeghachi kwa ndi nile huworo ngosi-Ya n'anya.

9 Were inu-oku-n'obi biakutem 0s0so:

19 n'ihi na Dimas rapuru nanim, ebe o huru oge di ubu a n'anya, o we ga Tesalonaika;
Kresens gara Galetia, Taitos gara Dalmetia.

I Nani Luk noyerem. Kuru Mak, duru ya ka o so gi onwe-gi bia: n'ihi na o0 bu onye baram
n'ine ijerem ozi.

12 Ma ezigaram Tikikos n'Efesos.

13 Uwe nachu oyi nke m'rapuru na Troas n'aka Kapos, weta ya mbe i gabia, ya na
akwukwo nile, ma nke kachasinu, weta akwukwo parchment nile.

14 Aleksanda onye nakpu ola merem otutu ihe 0jo: Onye-nwe-ayi gényeghachi ya ihe dika
olu-ya nile si di:

15 gi onwe-gi néche kwa onye ahu nche; n'ihi na o guzogidere okwu-ayi nke-uku.

16 Na ngopum mbu o dighi onye o bula no n'akukum, kama madu nile rapuru nanim: ka
aghara igu ya n'isi-ha.

17 Ma Onye-nwe-ayi guzorom nso, we me ka m'di ike; ka ewe were onum kwusazue
nkwusa ahu, ka ndi mba 0zo nile we nu kwa: ewe doputam n'onu odum.

18 Onye-nwe-ayi gadoputam n'ajo olu nile o bula, O gazoputakwam ka m'bata n'ala-eze-
Ya di n'elu-igwe: Onye otuto diri rue mbe nile ebighi-ebi. Amen.

19 Kele Priska na Akwila, na ézi-na-ulo Onisiforos.

20 Erastos nogidere na Korint: ma arapurum Trofimos nime Militos, aru adighi ya ike.

21 Were inu-oku-n'obi bia tutu mbe oyi erue. Yubulos nékele gi, ya na Pudins, na Lainos,
na Klodia, na umu-nna-ayi nile.

22 Ka Onye-nwe-ayi noyere mo nke gi. Ka amara dinyere unu.

